
‘স্মৃতিগন্ধা’ উপন্যাসটির রচয়িতা হলেন ‘সাদাত হোসাইন’। বর্তমান সময়ে বাংলাদেশের সাহিত্য জগতে এক উজ্জল নক্ষত্র হলেন সাদাত হোসাইন। একের পর এক অসাধারণ বই উপহার দিয়ে চলছেন পাঠকদের। সহজ-সরল ও প্রাঞ্জল ভাষার ব্যবহার তার লেখাগুলোকে নিয়ে গেছে পাঠকদের হৃদয়ের কাছাকাছি অবস্থানে।

গল্প বর্ণনা করার ক্ষেত্রেও আছে সাদাত হোসাইনের এক অন্য রকম প্রতিভা। তার বর্ণনা করার ধরণ দেখলেই বোঝা যায় লেখনীটি কার। শুধুমাত্র উপন্যাস রচনা করার জন্যই এই লেখক উপন্যাস রচনা করেন না। প্রত্যেকটি উপন্যাসেই ফুটিয়ে তোলার চেষ্টা করেন বর্তমান সময়ের সমাজের একটি জীবন্ত রূপ।

মানুষের সাথে মানুষের সম্পর্কের যেই মায়াজাল তারও একটি প্রতিচ্ছবি লেখকের লেখায় বিরাজমান। স্মৃতিগন্ধা উপন্যাসটি প্রথম প্রকাশিত হয় ২০২১ সালে এবং প্রকাশনী সংস্থা হলো ‘অন্যধারা প্রকাশনী’।

উপন্যাসটির মূল পটভূমিতে রয়েছে মূক্তিযুদ্ধের পরের এক বাংলাদেশের চিত্র। এইরকম পটভূমিতে অনেকেই উপন্যাস রচনা করেছেন। কিন্তু সাদাত হোসাইন যেই দৃষ্টিভঙ্গি থেকে উপন্যাসটি সৃষ্টি করেছেন তা একদমই অন্যরকম। একটি উপন্যাসে আমরা সাধারণত দেখি পটভূমি রচনার ক্ষেত্রে লেখক সাধারণত একটি বা দুইটি বিষয়কে মূখ্য করে তোলেন।






কিন্তু স্মৃতিগন্ধ্যায় লেখক ভালোবাসা, ভালোবাসার জন্য মানুষের জীবনের ত্যাগ ও সংগ্রাম, অসহায় ব্যক্তির আত্মচিৎকার, মুক্তিযোদ্ধা ভেষধারী একজন রাজাকারের কাহিনী এসব কিছুর এক সম্বনিত রূপ ফুটে উঠেছে যা উপন্যাসটিকে অনেক বেশি আকর্ষক করে তুলেছে।

উপন্যাসটির অন্যতম লক্ষ্যণীয় দিক হলো প্রত্যেকটি চরিত্রকে এত বাস্তবিক রূপে রূপায়ণ করা হয়েছে যেন, কোন পাঠক উপন্যাসটি পড়তে শুরু করলে ভাবতে শুরু করবেন প্রত্যেকটি চরিত্রই তার আশেপাশে অবস্থান করছে। এখানে যেমন রয়েছে ভুবনডাঙা গ্রামের অপরূপ সৌন্দর্যের বর্ণনা, রয়েছে পারু-চারু দুই বোনের মধ্যকার খুঁনসুটির বর্ণনা আবার মুক্তিযুদ্ধ পরবর্তী সময়ে জাহাঙ্গীর ভূঁইয়ার মতো কিছু রাজাকার কীভাবে যেন সমাজের উচ্চমার্গীয় ব্যক্তি বনে যায় তারও বর্ণনা রয়েছে।

আরও আছে একটি বিশুদ্ধ ভালোবাসার গল্প সেই গল্পের মূল চরিত্র দুটি হলো পারু ও ফরিদ। ভালোবাসা যে কোন জাতি-বর্ণ বা ধর্ম দেখে হয় না তা এই ভালোবাসার দিকে তাকালেই বোঝা যায়। এক বাবার নিজের মেয়েকে হারানোর আত্মচিৎকার হয়তো সকল পাঠককেই কিছু সময়ের জন্য স্তম্ভিত করে দিতে পারে। সম্পূর্ণ উপন্যাসটিতেই রয়েছে বিষন্নতার এক কালো ছায়া।

উপন্যাসটি অতি মনোরম। যেকোনো পাঠকের হৃদয়ে ছোঁয়া দিয়ে যেতে পারে উপন্যাসটি। মুক্তিযুদ্ধ পরবর্তী সময়কাল নিয়ে অনেক লেখকই অনেক ধরণের উপন্যাস রচনা করেছেন। কিন্তু সাদাত হোসাইনের এই উপন্যাসটি বেশ ভিন্নধর্মী। আমাদের সামাজিক জীবনের যেই দূর্গতিগুলো লেখক তার এই লেখায় ফুটিয়ে তুলেছেন তা অনবদ্য। বর্তমান সময়ে বাজারের অন্যতম সেরা একটি উপন্যাস হিসেবে এটিকে নিঃসন্দেহে আখ্যায়িত করা যায়।

